
KONCHILIK SANOATI KORXONALARIDA RESURS SALOHIYATIDAN SAMARALI 

FOYDALANISH  

 

ЭФФЕКТИВНОЕ ИСПОЛЬЗОВАНИЕ РЕСУРСНОГО ПОТЕНЦИАЛА НА 

ПРЕДПРИЯТИЯХ ГОРНОДОБЫВАЮЩЕЙ ПРОМЫШЛЕННОСТИ 

 

EFFICIENT USE OF RESOURCE POTENTIAL AT MINING INDUSTRY ENTERPRISES 

 

Suyarov Shaxzod Salim o‘g‘li  

Toshkent davlat texnika universiteti mustaqil izlanuvchisi 

 

Annotatsiya 

Mazkur maqolada konchilik sanoati korxonalarida resurs salohiyatidan samarali foydalanish 

asosida iqtisodiy samaradorlikni oshirish masalalari ilmiy va amaliy jihatdan kompleks tahlil 

qilingan. Tadqiqotda resurs salohiyati tushunchasining iqtisodiy mazmuni, uning tarkibiy elementlari 

hamda sanoat korxonalari faoliyatidagi o‘rni ochib berilgan. Shuningdek, resurs salohiyatidan 

foydalanish samaradorligini oshirishga ta’sir etuvchi ichki va tashqi omillar aniqlanib, ularni 

boshqarishning iqtisodiy mexanizmlari asoslab berilgan. Tadqiqot natijalari konchilik sanoati 

korxonalarida barqaror iqtisodiy o‘sishni ta’minlash, ishlab chiqarish xarajatlarini optimallashtirish 

va raqobatbardoshlikni oshirishda resurs salohiyatini kompleks boshqarish zarurligini ko‘rsatadi. 

Kalit so‘zlar. konchilik sanoati, resurs salohiyati, iqtisodiy samaradorlik, sanoat iqtisodiyoti, 

ishlab chiqarish resurslari, moliyaviy resurslar, mehnat resurslari, investitsiyalar, raqobatbardoshlik. 

 

В данной статье вопросы повышения экономической эффективности на предприятиях 

горнодобывающей промышленности на основе эффективного использования ресурсного 

потенциала проанализированы комплексно с научной и практической точек зрения. В 

исследовании раскрыто экономическое содержание понятия ресурсного потенциала, его 

структурные элементы, а также роль в деятельности промышленных предприятий. Кроме того, 

выявлены внутренние и внешние факторы, влияющие на повышение эффективности 

использования ресурсного потенциала, и обоснованы экономические механизмы их 

управления. Результаты исследования показывают необходимость комплексного управления 

ресурсным потенциалом для обеспечения устойчивого экономического роста, оптимизации 

производственных затрат и повышения конкурентоспособности предприятий 

горнодобывающей промышленности. 

Ключевые слова: горнодобывающая промышленность, ресурсный потенциал, 

экономическая эффективность, экономика промышленности, производственные ресурсы, 

финансовые ресурсы, трудовые ресурсы, инвестиции, конкурентоспособность. 

This article provides a comprehensive scientific and practical analysis of issues related to 

increasing economic efficiency at mining industry enterprises through the efficient use of resource 

potential. The study reveals the economic essence of the concept of resource potential, its structural 

components, as well as its role in the activities of industrial enterprises. In addition, internal and 

external factors influencing the improvement of resource potential utilization efficiency are 

identified, and economic mechanisms for their management are substantiated. The research results 

demonstrate the necessity of integrated management of resource potential to ensure sustainable 

economic growth, optimize production costs, and enhance the competitiveness of mining industry 

enterprises. 

Keywords: mining industry, resource potential, economic efficiency, industrial economics, 

production resources, financial resources, labor resources, investments, competitiveness. 

 

Bugungi globallashuv va bozor iqtisodiyoti sharoitida sanoat korxonalarining barqaror faoliyat 

yuritishi va iqtisodiy samaradorligini oshirish masalasi dolzarb ilmiy-amaliy muammo hisoblanadi. 

Ayniqsa, konchilik sanoati kabi kapital sig‘imi yuqori, texnologik jihatdan murakkab va tabiiy 

resurslarga bevosita bog‘liq tarmoqlarda resurslardan oqilona va samarali foydalanish iqtisodiy 

natijadorlikni belgilovchi asosiy omillardan biri hisoblanadi. 

O‘zbekiston iqtisodiyotida konchilik sanoati strategik ahamiyatga ega bo‘lib, ushbu tarmoq 

sanoat ishlab chiqarish hajmi, eksport salohiyati va davlat byudjeti daromadlarida muhim ulushni 

egallaydi. Shu nuqtai nazardan, konchilik sanoati korxonalarida mavjud resurs salohiyatidan samarali 

foydalanish mexanizmlarini takomillashtirish iqtisodiy o‘sishni ta’minlashning muhim 

yo‘nalishlaridan biridir. 

Resurs salohiyati sanoat korxonasining mavjud va potensial imkoniyatlarini ifodalovchi 

murakkab iqtisodiy kategoriya bo‘lib, u ishlab chiqarish jarayonini amalga oshirish va iqtisodiy 

natijalarga erishish uchun zarur bo‘lgan barcha resurslar majmuini qamrab oladi. Konchilik sanoati 

korxonalarida resurs salohiyati quyidagi asosiy tarkibiy qismlardan iborat bo‘ladi: 

 tabiiy resurslar (yer osti boyliklari, xomashyo zaxiralari); 

 ishlab chiqarish resurslari (asosiy fondlar, texnologik uskunalar); 

 mehnat resurslari (ishchi kuchi, kadrlar salohiyati); 

 moliyaviy resurslar (o‘z va jalb qilingan mablag‘lar); 

 investitsion va innovatsion resurslar. 

Mazkur resurslarning uyg‘un va mutanosib rivojlanishi konchilik sanoati korxonalarining 

iqtisodiy samaradorligini belgilaydi. 

Zamonaviy sanoat iqtisodiyoti sharoitida korxonalarning barqaror rivojlanishi va iqtisodiy 

samaradorligini ta’minlash, avvalo, mavjud resurs salohiyatidan foydalanish darajasi bilan 

belgilanadi. Ayniqsa, konchilik sanoati korxonalari uchun resurs salohiyati masalasi alohida 

dolzarblik kasb etadi, chunki mazkur tarmoq yuqori kapital sig‘imi, uzoq investitsion davr, tabiiy 

resurslarga bog‘liqlik hamda murakkab texnologik jarayonlar bilan tavsiflanadi. 

Iqtisodiy adabiyotlarda “resurs salohiyati” tushunchasi ko‘p qirrali kategoriya sifatida talqin 

qilinadi. Umumiy ma’noda, resurs salohiyati korxonaning ishlab chiqarish faoliyatini amalga 

oshirish, iqtisodiy natijalarga erishish va strategik maqsadlarini ro‘yobga chiqarish uchun zarur 

bo‘lgan barcha resurslar va imkoniyatlar majmuini ifodalaydi. Konchilik sanoati korxonalarida ushbu 

tushuncha nafaqat mavjud resurslar hajmini, balki ularni jalb etish, taqsimlash va samarali boshqarish 

qobiliyatini ham o‘z ichiga oladi. 

Konchilik sanoatiga xos jihat shundan iboratki, bu tarmoqda resurs salohiyatining asosiy 

tayanchi tabiiy resurslar hisoblanadi. Yer osti boyliklari, foydali qazilmalar zaxiralari va ularning 

sifati ishlab chiqarish hajmi va iqtisodiy samaradorlikning dastlabki shartini belgilab beradi. Biroq 

zamonaviy sharoitda faqat tabiiy resurslarga tayanish yetarli emas. Ularni qazib olish va qayta ishlash 

jarayonlarida ishlab chiqarish, moliyaviy, mehnat va innovatsion resurslarning o‘zaro uyg‘unligi 

muhim ahamiyat kasb etadi. Ishlab chiqarish resurslari tarkibiga asosiy fondlar, texnologik uskunalar, 

ishlab chiqarish infratuzilmasi va energiya ta’minoti kiradi. Konchilik sanoatida asosiy fondlarning 

yuqori eskirishi va texnologik yangilanishga bo‘lgan ehtiyoj resurs salohiyatidan foydalanish 

samaradorligini bevosita belgilaydi. Shu bois, ishlab chiqarish resurslarining texnik holati, 

quvvatlardan foydalanish darajasi va modernizatsiya jarayonlari iqtisodiy samaradorlikka sezilarli 

ta’sir ko‘rsatadi. Mehnat resurslari resurs salohiyatining muhim tarkibiy qismi bo‘lib, u nafaqat ishchi 

kuchi soni, balki kadrlarning malaka darajasi, tajribasi, mehnat unumdorligi va innovatsion faolligini 

ham qamrab oladi. Konchilik sanoatida texnologik jarayonlarning murakkabligi yuqori malakali 

mutaxassislar va muhandis-texnik xodimlarga bo‘lgan talabni oshiradi. Shu sababli, mehnat 

resurslarini samarali boshqarish resurs salohiyatidan foydalanishning muhim sharti hisoblanadi. 

Moliyaviy resurslar korxonaning ishlab chiqarish va investitsion faoliyatini moliyalashtirish 

imkoniyatlarini belgilaydi. O‘z mablag‘lari, jalb qilingan kreditlar va investitsiyalar konchilik sanoati 

korxonalarining resurs salohiyatini kengaytirish va yangilashda muhim rol o‘ynaydi. Moliyaviy 

resurslardan oqilona foydalanish ishlab chiqarish tannarxini pasaytirish, rentabellikni oshirish va 

moliyaviy barqarorlikni ta’minlashga xizmat qiladi. 

Shuningdek, investitsion va innovatsion resurslar resurs salohiyatining istiqbolli tarkibiy qismi 

sifatida namoyon bo‘ladi. Yangi texnologiyalarni joriy etish, raqamli yechimlardan foydalanish va 

energiya tejamkor uskunalarni qo‘llash konchilik sanoati korxonalarida resurslardan foydalanish 

samaradorligini oshirishga imkon yaratadi. Bu jarayonlar ishlab chiqarish samaradorligini oshirish 

bilan bir qatorda ekologik yuklamani kamaytirishga ham xizmat qiladi. 

Umuman olganda, konchilik sanoati korxonalarida resurs salohiyati faqat resurslar yig‘indisi 

emas, balki ularni strategik boshqarish, o‘zaro muvofiqlashtirish va iqtisodiy natijalarga yo‘naltirish 

qobiliyatini ifodalovchi murakkab tizim sifatida namoyon bo‘ladi. Shu sababli, resurs salohiyatining 

iqtisodiy mohiyatini chuqur tahlil qilish va uni samarali boshqarish mexanizmlarini ishlab chiqish 

konchilik sanoati korxonalarining iqtisodiy samaradorligini oshirishda muhim ilmiy-amaliy ahamiyat 

kasb etadi. Resurs salohiyati va iqtisodiy samaradorlik o‘rtasidagi bog‘liqlik. Iqtisodiy samaradorlik 

ishlab chiqarish jarayonida sarflangan resurslar va erishilgan natijalar o‘rtasidagi nisbat orqali 

aniqlanadi. Konchilik sanoatida yuqori kapital sig‘imi, uzoq investitsiya davri va texnologik 

murakkablik sababli resurslardan foydalanish samaradorligi ayniqsa muhim ahamiyat kasb etadi. 

Resurs salohiyatidan samarali foydalanish: 

 ishlab chiqarish tannarxini pasaytirish; 

 mehnat unumdorligini oshirish; 

 asosiy fondlardan foydalanish darajasini yaxshilash; 

 moliyaviy barqarorlikni mustahkamlash; 

 investitsion jozibadorlikni oshirish имконини beradi. 

Navoiy KMK faoliyatida resurs salohiyatidan foydalanish holati. Navoiy kon-metallurgiya 

kombinati O‘zbekistonning eng yirik sanoat korxonalaridan biri bo‘lib, rangli va nodir metallar qazib 

olish va qayta ishlashga ixtisoslashgan. Korxona faoliyatida tabiiy resurslar yetakchi o‘rin tutsa-da, 

ishlab chiqarish, moliyaviy va mehnat resurslaridan foydalanish samaradorligi ham muhim 

ahamiyatga ega. 

So‘nggi yillarda Navoiy KMKda: 

 ishlab chiqarish quvvatlarini modernizatsiya qilish; 

 texnologik jarayonlarni optimallashtirish; 

 kadrlar malakasini oshirish; 

 investitsion loyihalarni amalga oshirish yo‘nalishlarida izchil ishlar olib borilmoqda. 

Biroq, resurslardan foydalanishda mavjud ichki zahiralarni aniqlash va ularni samarali 

boshqarish mexanizmlarini yanada takomillashtirish zarurati сақланиб қолмоқда. 

Resurs salohiyatidan samarali foydalanish mexanizmlarini takomillashtirish yo‘nalishlari: 

Navoiy KMKda resurs salohiyatidan foydalanish samaradorligini oshirish uchun quyidagi 

yo‘nalishlar ustuvor hisoblanadi: 

 ishlab chiqarish jarayonlarini raqamlashtirish va avtomatlashtirish; 

 resurslardan foydalanish samaradorligini baholovchi integrallashgan ko‘rsatkichlarni joriy 

etish; 

 mehnat resurslarini boshqarishda motivatsion mexanizmlarni kuchaytirish; 

 moliyaviy resurslardan foydalanishni optimallashtirish; 

 innovatsion va energiya tejamkor texnologiyalarni keng joriy etish. 

Konchilik sanoati korxonalarida iqtisodiy samaradorlikni oshirish resurs salohiyatidan samarali 

foydalanish bilan chambarchas bog‘liqdir. Tadqiqot natijalari shuni ko‘rsatadiki, resurslarni alohida 

emas, balki yagona tizim sifatida boshqarish konchilik sanoati korxonalarining barqaror rivojlanishini 

ta’minlash imkonini beradi. Navoiy KMK misolida olib borilgan tahlillar resurs salohiyatini 

kompleks boshqarish iqtisodiy samaradorlikni oshirishning muhim sharti ekanligini tasdiqlaydi. 

Аннотация 
Мақолада Ўзбекистон энергетика тизимининг йирик иссиқлик электр станцияларидан 

бири — Навоий ИЭСда амалга оширилаётган модернизация, қувватларни янгилаш ва энергия 

тежовчи технологияларни жорий этиш орқали ишлаб чиқариш самарадорлигини ошириш 

жараёнлари таҳлил қилинган. 

Калит сўзлар: энергетика самарадорлиги, Навоий ИЭС, комбинацияланган цикл 

(CCGT), иссиқлик электр станцияси, қувват юки, модернизация, энергия тежами, ёқилғи 

сарфи. 

 

В статье анализируются процессы модернизации, обновления мощностей и повышения 

эффективности производства за счет внедрения энергосберегающих технологий на одной из 

крупнейших тепловых электростанций энергетической системы Узбекистана - Навоийской 

ТЭС. 

Ключевые слова: энергоэффективность, Навоийская ТЭС, комбинированный цикл 

(CCGT), ТЭС, мощность, модернизация, энергосбережение, расход топлива. 

 

The article analyzes the processes of modernization, renewal of capacities, and increasing 

production efficiency through the introduction of energy-saving technologies at one of the largest 

thermal power plants of the energy system of Uzbekistan - Navoi TPP. 


